
VILLANCICOS DONOSTIARRAS 

CANTADOS POR NAVIDAD EN EL CORO DE LA PARROQUIA 

DE SAN VICENTE, DE LA CIUDAD DE SAN SEBASTIÁN, 

EL AÑO DE 1814. 

Esna ari, Prachubel, 
Ator, Antoniyo, 
Erotu dek nere ustez 
Gure Gregoriyo, 
Arestiyan pasa dek 
Ojuka mendiyan, 
Jesus jayodala 
Belengo erriyan. 

Guazen, jarrai zayogun 
Chabolak lajata, 
Mañubel Iñasiyo 
Jozak arrabeta 
Salto, brinko eta dantza, 
Prime compañero, 

Descansatuko gaituk 
Bueltakuan gero. 

Jaungoiko Zerukoa 
Gizon egiñikan 
Mundura etorri da 
Mariyagandikan. 
Beleneko ate zar 
Eatzuben aspiyan 
Jayo ta otzak ikaraz 
Gaurko gaberdiyan. 

Guazen, paragaitean 

Lasterka bidean, 
Jesus aur eder ura 
Arkitu artean. 
Orra izar argi bat 
Begiyen aurrean 
Jarriko gaitubena 
Belengo lurrean. 

Zeruko aingerubak 
Soñu ederrakin 
Jachirik emen daude 
Beste guztiyakin. 
Au da billatzen degun 
Leku erogarriya, 
Ona Jesus, Jose ta 
Birjiña Mariya. 

Belaun eta begiyak. 
Jarririk lurrean 
Biyotza jasozagun 
Jaunaren aurrean, 
Eskatubaz guztiyok 
Barka dizaigula 
Eta bere doaia 
Betiko digula. 

Manuchu ichi isu 
Mollan bisigua, 
Ez du anchi anchikan 
Ene koitaduba, 
Erdu ona, Chominchu, 
Erdu neskatilla, 
Ariñ kaderak, chuchu, 
Jesusaren billa. 

JOSE BIZENTE ECHAGARAY-KOA. 


